
en wortel in die vastheid  van die wonder, terwyl w onder én w et wortel 
in die onw anke lbaarhe id  en onveranderlikheid van God en Sy raad. Hier- 
mee is blinde toeval en willekeur asook  sinlose en blinde noodlot uitge- 
sluit, en het die w etenskaplike ’n vaste , sinvolle en verantwoordelike 
taak, veran tw oordelik  aan  die groo t W onderdoener,  m aar  ’n taak  w at 
begrens is en slegs ’n wetenskaplike kenne ten dele kan bied, m aar  tog 
’n taak  w a t  ’n roeping is w a t  die w etenskaplike tot eer en verheerliking 
van God, die diepste Grond en die hoogste  Doel van álles, sal behartig .

5. ’N HULDE-BRENGENDE SLOTWOORD.
D át dit die Vrije Universiteit vergun w as  om reeds gedurende vyf- 

en-sew entig  jaa r  aan  ’n w etenskap  te bou w a t  gegrond  is in die geloof 
aan  die w onders  van God en aan  ’n w etsorde  vir die skepping  w a t  in die 
w onde rdade  van God sy oorsprong  vind, dát  hierdie Inrigting soveel ryke 
seën op al sy arbeid  on tvang  het en soveel uitnemende w etenskaplike w erk  
kon verrig  het en dá t  hierdie arbeid  van so vérreikende invloed was, ook 
buite Nederland en ook op sy suster-in rig tings— w.o. ons Potchefstroom - 
se Universiteit vir Christelik Hoër O nderw ys— , dit alles stem ons tot 
innige dankbaarhe id  en diepe vreugde.

M ag  die Vrije Universiteit in die komende jare  van k rag  tot k rag 
voor tgaan , getrou  aan die beoefening van ’n w onder-ge low ende  w eten
skap, tot eer en verheerliking van Horn W ie met Sy w onde rdade  ook 
die w etenskap  moontlik en die beoefening van die w e tenskap  tot roeping 
stel, en aldus tot ryke seën wees in die s tryd  om die W aarh e id  en in die 
diensbaarsfe lling van die w e tenskap  aan  alles w a t  God aan  die sorg  van 
die mens toevertrou  het. Dit is ons hartebede.

H. G. STOKER.

BOEKBESPREKING.
J. A. L. Taljaard: Franz Brentano as 

wysgeer. 'n Bydrae tot die kennis 
van die neo-positiwism e. Pp. 324. 
Prys 30/-; Wever, Franeker; en Pro 
Rege-pers Bpk., posbus 343, P ot- 
chefstroom .

Franz Brentano (1838-1917) is onge- 
twyfeld een van die belangrikste figure 
onder die neo-positiviste van ons eeu. 
Sy invloed strek, vanweë sy volgelin- 
ge, bale verder as net die neo-posi- 
tivism e as sodanig. So kan ’n reguit

lyn bv. getrek word van Brentano na 
H usserl en die fenomenologie, en van- 
daar weer na die irrasionalism e van 
H eidegger en ander eksistensialiste. 
Daarom m oet dit verwelkom  word dat 
dr. Taljaard hierdie wysgeer gekies het 
as onderwerp van sy proefskrif vir die 
doktorsgraad in die W ysbegeerte aan 
die Vrije Universiteit te Amsterdam.

Maar ook om nog ’n ander rede sal 
die onderhawige werk meer as ge- 
wone belangsteling gaande maak onder 
alle filosowe wat prys daarop stel om  
tred te hou met die tye. D ie univer- 
seel probleem historiese metode, geniale 
vinding van prof. Vollenhoven, word 
hier naam lik vir die eerste keer aan- 
gewend by die vertolking van ’n w ys
geer uit die heel moderne tyd; voor- 
heen is dit hoofsaaklik toegepas by die 
vorsing van die ou-Griekse filosofie 
(Vollenhoven, Runner e.a.).

Aan ’n werklik indringende waarde- 
skatting van dr. Taljaard so werk  
sou ’n beoordeling van die probleem
historiese metode derhalwe eintlik  
m oet voorafgaan—m aar laasgenoem - 
de is ’n taak waarvoor ek my in hier
die stadium nie opgewasse ag nie. Dit 
is wcl veelseggend dat die groot Aris- 
toteles-kenner, prof. W. D. Ross, on- 
langs hoë lof gehad het vir die resul- 
tate wat hierdie metode gelewer het 
op die gebied van die Aristoteles-stu- 
die. My eie indruk is dat dit voortref- 
like diens kan doen om ’n bepaalde 
w ysgeer konsepsioneel presies en nou- 
keurig te „plaas”; om die fyner nuan- 
seringe van sy denke duidelik aan te 
toon en te stel naas of teenoor dié van  
eners- en andersdenkendes; en om also 
uiteindelik te kom tot ’n gedetailleer- 
de totaalblik oor die hele veld van die

geskiedenis van die filosofie. Of die 
probleem historiese metode ewewel vol- 
ledig reg laat geskied aan die radikale 
en integrale betekenis van die religie 
vir die teoretiese denke, is ’n vraag 
wat ek in die midde laat.

Selfs 'n onberispelike metode is eg- 
ter nog geen waarborg vir deugdelike 
resultate nie; alles hang per slot van 
rekening af van die kundigheid en 
kennis waarmee dit gehanteer word. 
En hierin stel dr. Taljaard ons nie 
teleur nie; inteendeel, hy betoon hom- 
self ’n man van wetenskap en ’n w ys
geer m et heel besondere kwaliteite. 
Van baie groot betekenis is bv. sy 
bevinding dat die ontwikkelingsgang  
in Brentano se denke nie allereers 
kenteoreties nie maar ontologies bena- 
der en vertolk moet word; dit is ’n 
besliste nuwe bydrae tot ons kennis. 
Op sy beste is hy by die presisering 
van die vier konsepsies by Brentano; 
dit is waarlik ’n model van spranke- 
lende en deurtastende vorsing wat die 
skrywer eer aandoen. En die verba- 
sende noukeurigheid waarme die in- 
vloede aangedui word wat Brentano 
ondergaan en uitgeoefen het, sal ge- 
not verskaf selfs aan die m ees kri- 
tiese w ysgerige fynproewer. Dit ly 
geen twyfel nie dat dr. Taljaard se 
indrukwekkende studie ons veel nader 
gebring het aan die wesenlike Franz 
Brentano. En hoër lof as dit kan aan 
’n vorser nie betuig word nie.

Dr. Taljaard se proefskrif is ’n werk 
wat gnen student van die neo-positi- 
vism e in die toekom s sal kan ontbeer 
nie.

E. A. VENTER.
Bloemfontein.




